
1. ЖАЛПЫ ЕРЕЖЕЛЕР 

 

1. Осы «Халық» сақтандыру компаниясы» АҚ-та мүлікті ерікті титулдық сақтандыру 

ережесі (бұдан әрі – Ереже) Қазақста Республикасының заңнамасына, «Халық» сақтандыру 

компаниясы» АҚ ішкі нормативтік құжаттарына сәйкес әзірленген және сақтандырудың 

шарттарын, Мүлікті ерікті титулдық сақтандыру шартын, Кепілді мүлікті ерікті титулдық 

сақтандыру шартын (бұдан әрі бірлесіп немесе жеке-жеке – Сақтандыру шарты) жасасу, 

сүйемелдеу және орындау тәртібін реттейді. 

2. Осы Ережеде қолданылатын түсініктер: 

1) Пайда алушы – Сақтандыру шартына сәйкес сақтандыру төлемінің алушысы болып 

табылатын тұлға;  

2) мүліктің нақты құны – мүліктің Сақтандыру шартын жасасу күніндегі нақты 

(нарықтық) құны; 

3) Заем (кредит) шарты – бiр тарап (заем берушi) басқа тараптың (заемшының) 

меншiгiне (шаруашылық жүргiзуiне, оралымды басқаруына) ақша немесе тектiк белгiлерiмен 

айқындалған заттарды беретін, ал заңнамамен немесе Шартта көзделген жағдайларда оларды 

беруге мiндеттенетін, ал заемшы заем берушіге дәл осындай ақша сомасын немесе осы 

тектегi және сападағы заттардың тең мөлшерiн уақытында қайтаруға мiндеттенетін Шарт; 

4) Кепіл туралы шарт – Кепіл беруші (заемшы) мен кепіл ұстаушының (заем берушінің) 

арасында жазбаша түрде жасалатын Шарт, онда кепіл заты, оның мәні, кепілмен қамтамасыз 

етілетін міндеттемелері және оларды орындаудың мерзімдері көрсетіледі; 

5) заем беруші – осы Сақтандыру ережесінде Сақтанушының (Сақтандырылушының) 

заем шарты бойынша міндеттемелерін қамтамасыз ету үшін сақтандыруға жататын мүлікті 

кепілге қабылдайтын банк немесе өзге де қаржылық ұйым заем беруші болып табылады; 

6) кепіл – мiндеттемеге сәйкес кепiл ұстаушының (заем берушінің) кепіл берші (заемшы) 

кепiлмен қамтамасыз етiлген мiндеттеменi орындамаған ретте кепiлге салынған мүлiк 

құнынан заңнамамен белгiленген алып тасталатындарды қоспай, осы мүлiк тиесiлi адамның 

(кепiл берушiнiң) басқа несие берушiлердiң алдында артықшылықпен қанағаттандырылуға 

құқығы бар мiндеттеменi атқаруының осындай әдiсi; 

7) кепіл мүлкі – кепіл берушінің (заемшының) Заем (кредит) шарты бойынша өзінің 

міндеттемелерін қамтамасыз ету есебіне кепіл ұстаушыға (заем берушіге) кепілге берілген 

мүлкі; 

8) кепіл беруші – мүлікті кепілге беретін тұлға, ол заемшы және (немесе) мүліктің 

меншік иесі – үшінші тұлға да болуы мүмкін; 

9) Сақтандырылушы – оған қатысты сақтандыру жүзеге асырылатын тұлға. Осы 

Ережелерге сәйкес, меншік құқығында немесе өзге де заңды негіздерде мүлікті иеленген 

тұлға Сақтандырылушы болып табылады; 

10) мүлік – біреудің меншігінде тұрған құндылытар; 

11) Контрагент – Сақтанушымен азаматтық-құқықтық мәміле жасасу арқылы оның 

меншігіне жылжымайтын мүлікті беруді жүзеге асырған тұлға; 

12) Сақтанушы – Сақтандырушымен Сақтандыру шартын жасасқан әрекетке қабілетті 

жеке немесе заңды тұлға. Сақтанушы Сақтандыру шартын жасасқан кезде сақтандырылған 

мүліктің сақталуына мүдделі болуы тиіс. Егер Сақтандыру шартымен басқасы көзделмесе, 

Сақтанушы бір уақытта Сақтандырылушы болып табылады; 

13) сақтандыру мүддесі – Сақтанушының (Сақтандырылушының, Пайда алушының) 

сақтандыру жағдайының туындау тәуекелдерінің алдын алу және болдырмаудағы мүліктік 

мүддесі; 

14) сақтандыру жағдайы – ол туындаған кезде Сақтандыру шарты сақтандыру төлемін 

жүзеге асыруды көздейтін оқиға. 

Сақтандыру жағдайы ретінде қарастырылатын оқиғада төменде санамаланған белгілердің 

барлығы (жинақтаушы Сақтандыру шарты бойынша көзделуі мүмкін оқиғаларды қоспағанда) 

болуға тиіс: 

− оқиғаның басталу ықтималдығы мен кездейсоқтығы; 

− оқиғаның басталуының нақты уақытына немесе орнына, сондай-ақ оқиғаның басталу 

салдарынан болған залалдардың мөлшеріне қатысты болжанбайтындығы; 

− оқиға шарттың қолданылуы шегінде сөзсіз және объективті түрде болуға тиіс, бұлар 

жөнінде тараптар немесе ең болмағанда, Сақтанушы көрінеу білді немесе алдын ала хабардар 

болды деген қауіптің болмауы; 

− оқиғаның басталуында Сақтанушының (Сақтандырылушының, Пайда алушының) 

мүліктік мүддесі үшін теріс, экономикалық тұрғыдан тиімсіз салдардың болуы; 

− оқиғаның басталуы Сақтанушының (Сақтандырылушының, Пайда алушының) ерік-

қалауымен және (немесе) пиғылымен байланысты болмауы және пайда алу және (немесе) 

ұтыс алу (алыпсатарлық тәуекел) мақсатын көздемеуі. 

15) Сақтандырушы – мүлікті ерікті сақтандыруды жүзеге асыру құқығына лицензия 

алған, сақтандыру жағдайы басталған кезде Сақтанушыға немесе пайдасына Сақтандыру 

шарты жасалған өзге тұлғаға (Пайда алушыға) Сақтандыру шартында айқындалған сома 

(сақтандыру сомасы) шегінде сақтандыру төлемін жүргізуге міндетті «Халық» сақтандыру 

компаниясы» Қазақстан Халық банкінің еншілес ұйымы» акционерлік қоғамы; 

16) иелену құқығы – мүлікті іс жүзінде иемденуді жүзеге асырудың заңды тұрғыда 

қамтамасыз етілген мүмкіндігі; 

17) пайдалану құқығы – мүліктен оның пайдалы табиғи қасиеттерін алудың, сонымен 

қатар одан пайда табудың заңды тұрғыда қамтамасыз етілген мүмкіндігі; 

18) басқару құқығы – мүліктің заңды тағдырын анықтаудың заңды тұрғыда қамтамасыз 

етілген мүмкіндігі; 

19) меншік құқығы – субъектiнiң заң құжаттары арқылы танылатын және қорғалатын 

өзiне тиесiлi мүлiктi өз қалауынша иелену, пайдалану және оған билiк ету құқығы. Меншік 

иесіне өзінің мүлкін иелену, пайдалану және басқару құқығы тиесілі. 

20) меншік құқығын жоғалту – Қазақстан Республикасының қолданыстағы 

заңнамасында көзделген негіздер бойынша Сақтанушының мүлікке меншік құқығын 

тоқтатуы. 

3. Сақтандыру Қазақстан Республикасының қолданыстағы заңнамасына сәйкес 

Сақтандырушы мен Сақтанушының арасында жасалатын Сақтандыру шартының негізінде 

жүзеге асырылады. 

4. Кепілге берілген мүлікті ерікті титулдық Сақтандыру шарты бойынша, егер 

Сақтандыру шартымен немесе заем берушімен келісім бойынша өзгеше көзделмесе, заемшы 

Пайда алушы болып табылады. Қарыз шарты бойынша міндеттемелер толық орындалғаннан 

кейін немесе мерзімінен бұрын тоқтатылғаннан кейін, егер Сақтандыру шартында өзгеше 

көзделмесе, Сақтандырылушы, жеке тұлғалар үшін қайтыс болған жағдайда - заңды 

мұрагерлері Пайда алушыға айналады. Заем шартының әрекет ету кезеңінде Сақтандыру 

шарты бойынша Пайда алушыны ауыстыруды Сақтандырушы тек жазбаша келісіммен ғана 

жүзеге асыра алады. 

5. Сақтандыру шартын жасасу кезінде тараптар осы Сақтандыру ережелерінің жекелеген 

ережелерін өзгертуі (алып тастауы) және/немесе Сақтандыру шартын Қазақстан 

Республикасының қолданыстағы заңнамасына қайшы келмейтін басқа ережелермен 

толықтыруы мүмкін. 

................................................................................................................................................................ 

2. САҚТАНДЫРУ ОБЪЕКТІСІ 

 

6. Сақтанушының (Сақтандырылушының) кепілге берілген жылжымайтын мүлікті қоса 

алғанда, сот шешімінің күшіне енген шешімінің негізінде жылжымайтын мүлікке меншік 

құқығын жоғалтуымен байланысты мүліктік мүдделері сақтандыру объектісі болып 

табылады. 

7. Қазақстан Республикасының заңнамасына сәйкес Сақтанушыға (Сақтандырылушыға) 

тиесілі жылжымайтын мүлік, оның ішінде мыналар жылжымайтын мүлікке жатады: 

1) жер учаскелері; 

2) кәсiпорындар, сондай-ақ кәсiпкерлiк қызметте пайдаланылатын ғимараттар, 

құрылыстар және басқа да жылжымайтын мүлiк; 

3) бір немесе бірнеше оқшауланған бөлмелерден тұратын тұрғын үйлер, пәтерлер және 

тұрғын үйлер мен пәтерлердің бөліктері; 

4) коттедждер, бақша үйлері, гараждар және тұтынушыға арналған басқа да құрылыстар; 

5) жер учаскесінде салынып жатқан құрылыс аяқталмаған жылжымайтын мүлік, , оның 

ішінде Қазақстан Республикасы заңнамасын ұстана отырып салынған ғимараттар мен 

құрылыстар. 

8. Сақтанушының (Пайда алушының) заңға қарама-қайшы мүдделері сақтандырылуға 

жатпайды. 

8-1. Егер қандай да бір бөлігінде сақтандыру өтемі, сақтандыру төлемі не қаржылық 

пайда Сақтандырушыны не оның органын БҰҰ қарарларына немесе сауда немесе 

экономикалық санкцияларға, заңдарға немесе Қазақстан Республикасы, Еуропалық Одақ 

немесе АҚШ үкіметтерінің қаулыларына сәйкес қандай да бір санкцияларға, тыйымдарға 

немесе шектеулерге ұшыратса, Сақтандырушы сақтандыру қорғанысын ұсынбайды, сондай-

ақ сақтандыру төлемін жүзеге асыру не сақтандыру шарты бойынша қандай да бір өзге 

қаржылық пайда беру бойынша міндеттемелерді көтермейді. 

............................................................................................................................................................ 

3. САҚТАНДЫРУ ЖАҒДАЙЫ 

 

9. Осы Сақтандыру ережесіне сәйкес мүлікті иеліктен алуды талап ету туралы немесе 

жылжымайтын мүлікке қатысты жасалған иеліктен шығару мәмілелерінің (сатып алу-сату, 

айырбастау, сыйға тарту, мұралық ету, жекешелендіру, жария сауда-саттықтардан сатып алу) 

(бұдан әрі - мәміле) келесі себептер бойынша жарамсыз деп тану туралы заңды күшіне енген 

сот шешімі негізінде меншік құқығын жоғалту сақтандыру жағдайы болып табылады: 

1) 14 жасқа толған кәмелетке толмаған адамның оның заңды өкілдерінің келісімінсіз 

мәміле жасауы; 

2) мәмілені сот қабілеті шектеулі немесе ақыл-есінің кемістігі немесе ақыл-ой кемістігі 

салдарынан әрекет қабілеті шектеулі деп таныған немесе мәміле жасалған кезде ол өз 

әрекеттерінің мағынасын түсіне алмайтын немесе оларды басқара алмайтын адам жасаған 

болса; 

3) оған уәкілеттіктері жоқ адамның мәміле жасауы; 

4) адамның маңызды мәні бар алдау жағдайында мәміле жасауы; 

5) Сақтандыру шартында көрсетілмеген тұлғалардың мәміледен кейін пайда болуы: заң 

бойынша немесе өсиет бойынша мұрагерлер үшін есепке алынбаған адамдар, 

асырауындағылар, бас бостандығынан айыру орындарында орналасқан әскерде қызмет ететін 

кәмелетке толмаған азаматтар; 

6) сенімхат берген тұлға қайтыс болғаннан кейін мүлікті сенімхат бойынша сату, оны іс-

әрекетке қабілетсіз, әрекетке қабілетсіз немесе хабарсыз кеткен деп тану; 

7) Контрагентке тиесілі емес мүлікті сату; 

8) үшінші тұлғалардың тарабынан құжаттарды қолдан жасау; 

9) заңды тұлғаның Қазақстан Республикасының заңдарымен немесе құрылтай 

құжаттарымен шектелген қызмет мақсаттарына қайшы келетін немесе оның органының 

жарғылық құзыретін бұзған мәміле; 

10) Сақтандырылушы болып табылатын жеке тұлғаның сәйкес емес нысандағы мәміле 

жасауы; 

11) Қазақстан Республикасының қолданыстағы заңнамасында көзделген жылжымайтын 

мүлікке меншік құқығынан айырудың басқа негіздері бойынша. 

10. Жылжымайтын мүлікке меншік құқығынан айрылу негіздерінің нақты тізбесі 

Сақтандыру шартында белгіленеді. 

11. Сақтандыру жағдайының басталуының дәлелі, сондай-ақ оның салдарынан болған 

шығындар Сақтандырушыға (Сақтандырылушыға, Пайда алушыға) жүктеледі. 

12. Егер жылжымайтын мүлікке меншік құқығынан айрылу мыналардың салдарынан 

болса (жинақталғанда) оқиға сақтандыру жағдайы деп танылады: 

1) Сақтандыру шартының (сақтандыру арқылы қорғалу) қолданылу мерзімі ішінде; 

2) сақтандыру аумағында; 

3) Сақтандыру шартында көрсетілген бір немесе бірнеше оқиғалардың туындауына 

байланысты. 

............................................................................................................................................................. 

4. САҚТАНДЫРУ ЖАҒДАЙЛАРЫНАН ӨЗГЕШЕ ЖАҒДАЙЛАР ЖӘНЕ 

САҚТАНДЫРУДАҒЫ ШЕКТЕУЛЕР 

 

13. Мыналардың нәтижесінде болған мүліктің жоғалуы (жойылуы), зақымдалуы 

сақтандыру жағдайы болып табылмайды: 

1) меншік иесінің жылжымайтын мүлікті кез келген түрде иеліктен шығаруы; 

2) меншік иесінің жылжымайтын мүлікке меншік құқығынан бас тартуы; 

3) жылжымайтын мүліктің жойылуы, зақымдалуы немесе жойылуы; 
4) меншiк иесiнiң мiндеттемелерi бойынша мүлiктің өндiрiлiп алынуы; 

5) заңнамалық актілерге сәйкес белгiлi бiр адамға тиесiлi бола алмайтын мүлiктi 

ықтиярсыз иелiктен айырған; 

6) мемлекеттік органдардың өкімі бойынша жылжымайтын мүлікті алу, тәркілеу, 

реквизициялау, тұтқынға алу немесе жою; 

7) мемлекеттің жылжымайтын мүлікті мемлекеттік мұқтаждықтар мақсатында сатып 

алуы; 

8) жер учаскесiн алып қоюға байланысты жылжымайтын мүлiктi мәжбүрлеп иеліктен 

шығарған; 

9) мәдени немесе тарихи құндылық болып табылатын және (немесе) мазмұндайтын 

иесіз жылжымайтын мүлікті сатып алу; 

10) Сақтандыру шартын жасасу кезіндегі қандай да болсын ауыртпалықтардың болуы; 

11) Қазақстан Республикасының заңнамасында көзделген жағдайларда иесіз 

жылжымайтын мүліктің коммуналдық (мемлекеттік) меншікке келіп түсуі; 

12) Сақтанушының (Сақтандырылушының) жылжымайтын мүлікке меншік құқықтарын 

ресімдеу және тіркеу кезінде қажетті салықтар мен алымдарды төлемеуі; 

13) жылжымайтын мүлік орналасқан Сақтанушыға (Сақтандырылушыға) тиесілі емес 

жер учаскесін пайдалану құқығынан айырылу салдарынан жылжымайтын мүлікке меншік 

құқығынан айрылу; 

14) Сақтанушының (Сақтандырылушының) жылжымайтын мүлікке меншік құқығын 

шектеуге, оның ішінде талапты мойындау немесе келісім шартын жасасу арқылы келісуге; 

15) ерлі-зайыптылардың, оның ішінде ажырасқан ата-анасының, балаларының, кез-

келген туыстарының, Сақтандырушы (Сақтандырылушы) болып табылатын және 

Сақтандырушының (Сақтандырылушының) басқа мүшелерінің арасында туындайтын 

мүліктік құқықтары туралы шағымдар, сонымен қатар кез-келген шағымдар. мұрагерлер 

арасында туындайтын мүліктік құқықтар. 

14. Төмендегілердің салдарынан жылжымайтын мүлікке меншік құқығынан айрылған 

жағдайда сақтандыру жағдайы болып саналмайды: 

1) соғыс, басып кіру, түрлі әскери әрекеттер немесе әскери іс-шаралар және олардың 

салдары, азаматтық соғыс, көтеріліс, ереуілдер, бүлік, билікті басып алу, тұтқынға алу, 

тәртіпсіздік, түрлі азаматтық толқулар, жаппай тәртіпсіздіктер, ереуілдер, локауттар және 

олардың салдары; 

2) террористік актілер және саяси себептер бойынша заңға қарсы әрекеттер; 

3) Сақтанушының (Пайда алушының) және (немесе) Контрагенттің (Сақтанушымен 

азаматтық-құқықтық мәміле жасасу арқылы оның меншігіне жылжымайтын мүлікті берген 

тұлға), немесе өзге мүдделі тұлғаның, оның қызметкерлерінің, агенттерінің немесе мүлік 

сеніп тапсырылуы мүмкін кез келген тұлғалардың кез келген арамдық/заңға қарсы әрекеті; 

4) Сақтанушының (Пайда алушының) және (немесе) Контрагенттің немесе өзге де 

мүдделі тұлғалардың, немесе олардың қызметкерлерінің қажетті қорғаныс және аса 

қажеттілік жағдайында жасаған әрекеттерін қоспағанда сақтандыру жағдайының туындауына 

бағытталған немесе оның туындауына ықпал ететін қасақана жасаған әрекеттері; 

5) Сақтандыру шартында сақтандыру жағдайы ретінде көрсетілмеген оқиғалар; 

6) Сақтанушының (Пайда алушының) және (немесе) Контрагенттің, сонымен қатар 

олардың қызметкерлерінің сақтандыру оқиғасымен тікелей байланысты қылмыс жасауы; 

7) Сақтанушының (Пайда алушының) және (немесе) Контрагенттің, сонымен қатар 

олардың қызметкерлерінің алкогольмен, уытқұмарлықпен немесе есірткімен масаю күйінде 

немесе оларға басшылық ете алмайтын күйде жасаған әрекетсіздігі немесе әрекеттері; 

8) мәмілеге қатысатын тұлғалардың (Сақтанушы, Контрагент), сонымен қатар олардың 

қызметкерлерінің арнайы рұқсат алуды талап ететін әрекеттері, егер белгіленген құжаттармен 

расталмаса; 

9) Сақтанушы (Сақтандырылушы) Сақтандыру шартына қол қойылған кезде білген 

немесе білуге тиіс болған, бірақ Сақтандырушыға хабарламаған факторларға, жағдайларға, 

жағдаяттарға байланысты, оның ішінде Сақтандыру шартын жасасу кезінде кез келген 

түрдегі меншік құқығы туралы даудың болуы; 

10) Сақтанушының (Сақтандырылушының), Контрагенттің немесе Пайда алушының 

адал емес, қылмыстық әрекеттері немесе әрекетсіздігі; 

11) Сақтанушының (Сақтандырылушының), Контрагенттің жылжымайтын мүлік және 

оған өзінің құқықтары туралы жалған ақпарат беруі; 

12) Сақтанушының (Сақтандырылушының), Контрагенттің немесе Пайда алушының 

Қазақстан Республикасының заңнамасын, Контрагентпен жасалған шарттың талаптарын бұза 

отырып жасаған кез келген әрекеті (әрекетсіздігі); 

13) мемлекеттік органдардың және олардың лауазымды тұлғаларының заңға қарсы 

әрекеттері (шешімдері, қаулылары, бұйрықтары); 

14) іс жүзінде иеленбей және оны екі жыл ішінде және одан да астам мерзімде 

пайдаланбай жылжымайтын мүлікке құқықтарды сатып алу. 

15. Сақтандырушы мыналар үшін де сақтандыру төлемін жүргізбейді: 

1) жанама коммерциялық шығындар, жоғалған пайда түріндегі шығындар, соның ішінде 

жоғалған кірістер, егер Заем шарты бойынша тарап (Кредитор) айналымның қалыпты 

жағдайларында, егер оның құқығы бұзылмаған болса, алған болса, сонымен қатар 

Сақтанушының (Сақтандырылушының) немесе Пайда алушының айыппұлдары, өсімпұлдары 

мен айыппұлдары; 

2) Сақтандыру шартын жасасқанға дейін бір жыл ішінде үш және одан да көп мәмілелер 

жасасқан жылжымайтын мүлікке меншік құқығынан айырумен байланысты шығындар; 

3) Заем шарты бойынша міндеттемелерді кешіктіріп орындағаны үшін бағамдық 

айырмашылықтар, тұрақсыздық айыбы (айыппұлдар, өсімпұлдар) салдарынан болған 

залалдар; 

4) Сақтанушы (Сақтандырылушы) мәміле шарттарын бұзу, орындамау немесе тиісінше 

орындамау салдарынан келтірілген шығындар; 

5) моральдық зиян; 

6) мүліктің тауарлық түрін жоғалту; 

7) сақтандыру сомасынан асатын шығындар; 

8) Пайда алушы шеккен, бірақ Сақтандыру шартында көзделмеген шығындар; 

9) сақтандыру жағдайымен байланысты іс жүргізуге және оны кез-келген уәкілетті 

органдарда растауға жұмсалған шығындар (мемлекеттік баж, фотокөшірме, нотариалды 

куәландыру, сараптама, адвокаттың, өкілдің, аудармашының қызметіне ақы төлеу); 

10) шығыстардың алдын-алу немесе азайту мақсатында Сақтандырушы өтейтін 

шығындар болған жағдайларды қоспағанда, сот, сараптама шығындары. 

16. Нақты сақтандыру жағдайларынан өзгеше жағдайлар және (немесе) сақтандырудағы 

шектеулер Сақтандыру шартымен белгіленеді. Сақтандыру шартында осы тарауда 

көрсетілгендерден басқа да сақтандыру жағдайларынан өзгеше жағдайлар және (немесе) 

сақтандырудағы шектеулер белгіленуі мүмкін. 

......................................................................................................................................................... 

5. САҚТАНДЫРУ СОМАСЫ. ФРАНШИЗА 

 

17. Сақтандыру сомасы ‒ сақтандыру объектiсі және сақтандыру жағдайы басталған 

кездегі Сақтандырушы жауаптылығының шектi көлемiн бiлдiретiн ақша сомасы. 

18. Сақтандыру сомасы Сақтандыру шартында тараптардың келісімі бойынша 

белгіленеді және мүліктің Сақтандыру шарты жасалған күндегі нақты құнынан аспауы керек. 

19. Егер Сақтандыру шартымен анықталған сақтандыру сомасы мүліктің сақтандыру 

құнынан асып кетсе, сот Сақтандыру шартын жасасу кезіндегі сақтандыру құнынан асатын 

сақтандыру сомасының бөлігінде жарамсыз деп тануы мүмкін. 

20. Егер Сақтандыру шартымен анықталған сақтандыру сомасы мүліктің Сақтандыру 

шартын жасасу кезіндегі нақты құнынан аз болса, туындаған сақтандыру жағдайы бойынша 

сақтандыру төлемінің мөлшері сақтандыру сомасы мүліктің нақты құнына қатысты болатын 

мөлшерде бара-бар анықталады. Сақтандыру сомасының мүліктің нақты құнына сәйкестігі 

сақтандырудың жеке түрі жүзеге асырылатын әрбір объект бойынша анықталады. 

21. Франшиза - Сақтандырушыны сақтандыру шарттарында қарастырылған белгілі бір 

мөлшерден аспайтын зиянды өтеуден босату. 

Шартты франшизада Сақтандырушы белгіленген франшиза мөлшерінен аспайтын 

зиянды өтеуден босатылады, бірақ егер оның мөлшері осы сомадан асып кетсе, залалды 

толық көлемде өтеуге міндетті. 

Шартсыз франшизада келтірілген залал барлық жағдайларда белгіленген сома 

шегерілгеннен кейін өтеледі. 

22. Қолданылатын франшизаның түрі мен мөлшері Сақтандыру шартында белгіленеді. 

......................................................................................................................................................... 

6. САҚТАНДЫРУ СЫЙЛЫҚАҚЫСЫ. ТӨЛЕУ ТӘРТІБІ ЖӘНЕ МЕРЗІМДЕРІ 

 

23. Сақтандыру сыйлықақысы – Сақтанушының Сақтандырушыға, соңғысы Пайда 

алушыға Сақтандыру шартында белгiленген мөлшерде сақтандыру төлемін жүргізуге 

мiндеттемелер қабылдағаны үшiн төлеуге мiндеттi ақша сомасы. 

24. Сақтандыру шарты бойынша төленуге тиісті сақтандыру сыйлықақысының мөлшері 

сақтандыру объектісі мен сақтандыру тәуекелінің сипатын ескере отырып, сақтандыру 

сомасының бірлігінен алынатын сақтандыру сыйлықақысының мөлшерін айқындайтын 

сақтандыру тарифтеріне сәйкес есептеледі. 

25. Сақтанушы сақтандыру сыйлықақысын Қазақстан Республикасының валютасымен 

төлейді. 

26. Қазақстан Республикасының қолданыстағы заңнамасында көзделген жағдайларда 

сақтандыру сыйлықақысы шетел валютасымен төленуі мүмкін (валюталық баламада). 

27. Сақтандыру сыйлықақысы бір уақытта немесе бөліп-бөліп төленеді, аударыммен 

немесе қолма-қол ақшамен төленеді (Қазақстан Республикасының заңнама талаптарына 

сәйкес). 

Сақтандыру сыйлықақысын төлеудің тәртібі мен мерзімі Сақтандыру шартында 

белгіленеді. 

28. Егер Сақтандыру шартында өзгеше көзделмесе (тараптардың өзге шарттар туралы 

жазбаша келісімі болмаса), Сақтанушы сақтандыру сыйлықақысын (кезекті сақтандыру 

жарнасын) Сақтандыру шартында көрсетілген мерзімде уақтылы төлемеген жағдайда, 

Сақтандырушы: 

1) сақтандыру сыйлықақысы (кезекті сақтандыру жарнасы) төленбеген күннен бастап 

біржақты тәртіпте Сақтандыру шартын бұзуға; 

2) егер сақтандыру жағдайының белгілері бар оқиға оны енгізу мерзімі өткен сақтандыру 

сыйлықақысы төленгенге дейін (кезекті сақтандыру жарнасы) болса, сақтандыру төлемін 

жүзеге асырудан бас тартуға; 

3) егер сақтандыру жағдайының белгілері бар оқиға оны енгізу мерзімі өткен сақтандыру 

сыйлықақысы төленгенге дейін (кезекті сақтандыру жарнасы) болса, сақтандыру төлемінің 

мөлшерін анықтаған кезде, мерзімі өткен сақтандыру сыйлықақысының (кезекті сақтандыру 

жарнасының) сомасы шегеріледі. 

29. Сақтандыру шарты бір жылдан кем мерзімге жасалған кезде, сақтандыру 

сыйлықақысы Сақтандыру шартының іс жүзінде әрекет еткен күндер саны үшін (про-рата), 

немесе жылдық сақтандыру сыйлықақысына пайыздық қатынастарда есептеледі (толық емес 

ай толық ай болып қабылданады): 

 
Сақтандыру мерзімі 2 3 4 5 6 7 8 9 10 11 

Жылдық сақтандыру 

сыйлықақысынан % 

25 40 50 60 70 75 80 85 90 95 

......................................................................................................................................................... 

7. ТАРАПТАРДЫҢ ҚҰҚЫҚТАРЫ ЖӘНЕ МІНДЕТТЕРІ 

 

30. Сақтанушы: 

1) Сақтандыру шартын жасасу кезінде, егер ол құпия ақпарат болмаса, 

Сақтандырушының жылдық қаржылық есебімен танысуға; 

2) осы Ережемен танысуға, Сақтандырушыдан сақтандыру шарттарын, оның 

Сақтандыру шарты бойынша құқықтары мен міндеттерін түсіндіруді талап етуге, Ереженің 

көшірмесін алуға; 

3) жоғалған жағдайда Сақтандыру шартының дубликатын алуға; 

4) мүлікке келтірілген залалдың мөлшерін бағалау үшін тәуелсіз сарапшының 

қызметтерін пайдалануға; 

5) Сақтандырушының сақтандыру жағдайын тергеу барысымен танысуға; 

6) сақтандыру жағдайы басталған кезде Сақтандыру шартында белгіленген мөлшерде, 

тәртіппен және мерзімде сақтандыру төлемін алуға; 

7) осы Ережеде (Шартта) белгіленген тәртіппен Сақтандыру шартын мерзімінен бұрын 

бұзуға; 

8) Сақтандырушының сақтандыру төлемдерін жүзеге асырудан бас тарту немесе оның 

мөлшерін азайту туралы шешіміне Қазақстан Республикасының заңнамасында белгіленген 

тәртіппен наразылық білдіруге құқылы. 

31. Сақтанушы: 

1) Сақтандыру шартын жасасқан кезде, Сақтандырушыға өзіне белгілі болған, 

сақтандыру жағдайының туындауын білдіретін барлық жағдайлар туралы, сақтандыру 

жағдайының ықтималдығын және оның туындауынан болатын шығындардың мөлшерін 

айқындау үшін Сақтандырушының тиісті сұраныстарынсыз (сұрауларынсыз) хабарлауға; 

2) басқа сақтандыру компанияларымен сақтандыру объектісіне қатысты жасалған және 

жасалған барлық сақтандыру шарттары туралы Сақтандырушыны хабардар етуге; 

3) Сақтандыру шартында белгіленген мөлшерде, тәртіпте және мерзімде сақтандыру 

сыйлықақысын төлеуге; 

4) Сақтандырушыға сақтандыру тәуекелінің жай-күйі туралы хабарлауға; 

5) осы Ережелердің (Сақтандыру шартының) шарттарын орындауға; 

6) Сақтандырылушыны сақтандырудың шарттарымен таныстыруға. 

Сақтандырылушының Сақтандыру шартының талаптарын бұзуы оларды Сақтанушының 

бұзуы ретінде қарастырылады; 

7) сақтандыру жағдайының белгілері бар оқиға басталған кезде және (немесе) оның 

салдарынан сақтандыру жағдайы басталуы мүмкін оқиға басталған кезде ол туралы 



«Халық» сақтандыру компаниясы» АҚ 

Мүлікті ерікті титулдық сақтандыру ережелері 
2019 жылғы 18 ақпаннан бастап қолданысқа енді 

«Халық» сақтандыру компаниясы» АҚ Директорлар кеңесінің 2022 жылғы 23 ақпандағы № 54 

шешімімен бекітілген өзгерістерді. 

Директорлар кеңесінің 2023 жылғы 31 қаңтардағы № 19 шешімімен бекітілген толықтыруларды 

есепке алғанда 
 

Сақтандырушыны хабардар етуге және осы Ережеде (Сақтандыру шартында) белгіленген 

тәртіппен және мерзімде қажетті іс-әрекеттерді жасауға; 

8) осы Ереженің 10-тарауына (Сақтандыру шартының талаптарына) сәйкес, сақтандыру 

төлемі туралы шешім қабылдауға Сақтандырушыға барлық қажетті және қажетті құжаттарды 

ұсынуға; 

9) дереу, бірақ үшінші тұлғадан сақтандыру жағдайы нәтижесінде келтірілген залал 

үшін өтемақы (өтемақы) алған күннен бастап бес банктік күннен кешіктірмей бұл туралы 

Сақтандырушыға жазбаша түрде хабарлауға және алынған сақтандыру төлемінің тиісті 

бөлігін қайтаруға; 

10) Сақтандырушыға сақтандыру жағдайының басталуына жауапты тұлғаға талап ету 

құқығын беруді, оның ішінде мұндай құқықты іске асыру үшін қажетті құжаттарды ұсынуды 

қамтамасыз етуге; 

11) Сақтандыру шартының шарттары және сақтандыру сыйлықақылары мен 

төлемдердің мөлшерлері туралы құпиялылықты сақтауға; 

12) сақтандыру жағдайынан болған залалды азайту жөнінде шаралар қолдануға; 

13) Сақтандырушыға мүлікті кедергісіз қарап-тексеруге және Сақтанушының 

(Сақтандырылушының) осы мүлікке меншік құқығын растайтын құжаттармен танысуға, 

Сақтандырушы сақтандыру төлемі туралы шешім қабылдағанға дейін залалдарды азайту 

және сақтандыру жағдайының себептері мен залалдар мөлшерін тергеп-тексеру жөніндегі іс-

шараларға қатысуға мүмкіндік беруге; 

14) Сақтандыру шартының шарттары және сақтандыру сыйлықақылары мен 

төлемдердің мөлшерлері туралы құпиялылықты сақтауға; 

15) Сақтандырушыға Сақтандыру шартын жасасу кезінде Сақтандырушыға хабарланған 

жағдайларда белгілі болған елеулі өзгерістер туралы, егер мұндай өзгерістер Сақтандыру 

шартының әрекет ету мерзімінде сақтандыру тәуекелінің артуына айтарлықтай әсер етуі 

мүмкін болса, дереу хабарлауға міндетті. 

32. Сақтандырушы: 

1) Сақтандыру шартын жасағанға дейін жылжымайтын мүлікті қарап шығуға және 

Сақтанушының (Сақтандырылушының) осы мүлікке меншік құқығын растайтын 

құжаттармен танысуға; 

2) сақтандыру мерзімі ішінде сақтандыру тәуекелінің жай-күйін, оның Сақтандыру 

шартын жасасу кезінде Сақтандырушы берген ақпаратқа сәйкестігін тексеруге; 

3) сақтандырылған мүлікті үнемдеу және шығындарды азайту шараларына қатысуға. 

Сонымен бірге, Сақтандырушының аталған іс-шараларға қатысуы оқиғаның сақтандыру 

жағдайы ретінде танылуын растамайды; 

4) сақтандыру жағдайының белгілері бар оқиғаның себептері мен жағдайларын дербес 

анықтауға, оның ішінде сақтандырылған мүлікті және келтірілген залалдың мөлшерін 

анықтау бойынша іс-әрекеттерді тексеруге; 

5) тиісті мемлекеттік органдар мен ұйымдардан өз құзыреті негізінде, сақтандыру 

жағдайының басталуын және келтірілген залалдың мөлшерін растайтын құжаттарды 

сұратуға; 

6) Сақтанушыдан (Сақтандырылушыдан) сақтандыру жағдайының фактісін, оның 

туындау себептері мен жағдайларын, осы Ереженің 10-тарауында көрсетілген зиянның 

мөлшерін анықтау үшін қажетті құжаттарды талап етуге; 

7) сақтандыру төлемдерін жүзеге асыру туралы шешімді құзыретті органдардың 

деректері мен құжаттары негізінде барлық жағдайлар анықталғанға дейін Сақтанушыға 

Сақтандыру шартында қарастырылған тәртіпте және мерзімде жазбаша түрде хабарлама 

жіберіп, кейінге қалдыруға; 

8) осы Ережеде (Сақтандыру шартында) және Қазақстан Республикасының қолданыстағы 

заңнамасында көзделген негіздер бойынша сақтандыру төлемін жүзеге асырудан немесе 

оның мөлшерін азайтудан бас тартуға немесе Сақтанушыға (Сақтандырылушыға, Пайда 

алушыға) жазбаша хабарлама жіберу арқылы оқиғаны сақтандыру жағдайы деп танымауға; 

9) залал үшін жауапты адамға кері талап құқығын қоюға; 

10) Сақтанушы (Сақтандырылушы) Сақтандыру шартының талаптарын бұзған жағдайда 

Сақтандыру шартын мерзімінен бұрын бұзуға құқылы. 

33. Сақтандырушы: 

1) Сақтанушыны сақтандырудың шарттарымен, осы Ережемен таныстыруға және оның 

өтініші бойынша Ереженің көшірмесін беруге (жіберуге); 

2) сақтандыру жағдайы туралы хабарламаны осындай хабарламаны алған сәттен бастап 1 

(бір) жұмыс күн ішінде тіркеуге; 

3) сақтандыру жағдайы басталған кезде, Ережеде (Сақтандыру шартында) белгіленген 

мөлшерде, тәртіппен және мерзімде сақтандыру төлемін жүзеге асыруға; 

4) Сақтанушыға (Сақтандырылушыға) сақтандыру жағдайы туындаған кезде шығынды 

азайту үшін шеккен ақылға қонымды және орынды шығыстарын өтеуге; 

5) Сақтанушы (Сақтандырылушы) немесе жәбірленуші (Пайда алушы) немесе олардың 

өкілі сақтандыру төлемін жүзеге асыру үшін қажетті барлық құжаттарды ұсынбаған 

жағдайда, оларға Сақтандыру шартында белгіленген мерзімде жоқ құжаттар туралы 

хабарлауға; 

6) сақтандырудың құпиялылығын қамтамасыз етуге міндетті. 

34. Пайда алушы: 

1) Сақтанушыдан және Сақтандырушыдан сақтандырудың шарттары туралы ақпарат 

алуға; 

2) Сақтандырушыға сақтандыру жағдайының басталғаны туралы хабарлауға; 

3) сақтандыру жағдайын тергеуге қатысуға; 

4) Сақтандыру шартында белгіленген тәртіппен және жағдайларда сақтандыру төлемін 

алуға құқылы. 

35. Сақтандырушының, Сақтанушының (Сақтандырылушының, Пайда алушының) 

Қазақстан Республикасының заңнамасында, осы Ережеде, Сақтандыру шартында белгіленген 

өзге де құқықтары мен міндеттері бар. 

......................................................................................................................................................... 

8. САҚТАНДЫРУ ШАРТЫНЫҢ ҚОЛДАНЫЛУ КЕЗЕҢІНДЕ САҚТАНДЫРУ 

ТӘУЕКЕЛІН ҰЛҒАЙТУДЫҢ САЛДАРЫ 

 

36. Сақтандыру шартының қолданылу кезеңінде Сақтанушы (Сақтандырылушы) дереу, 

бірақ ол белгілі болған күннен бастап 3 (үш) жұмыс күнінен кешіктірмей Сақтандырушыға 

Сақтандыру шартын жасасу кезінде Сақтандырушыға хабарлаған жағдайлардағы елеулі 

өзгерістер туралы жазбаша түрде хабарлауға міндетті. 

37. Кез келген жағдайда келесі өзгерістер маңызды болып танылады: 

1) сақтандырылған мүлікті мүліктік жалдауға (жалға алуға), лизингке, жалға, кепілге беру 

және ауыртпалық; 

2) сақтандырылған мүлікті басқаруға сенімхат беру немесе басқару құқығын беру; 

3) сақтандырылған мүлікке үшінші тұлғалар тарабынан кез келген ауыртпалықты салу; 

4) сақтандыру туралы өтініште және Сақтандыру шартында көрсетілген мүлкті 

пайдалану мақсаттарының өзгеруі; 

5) қосарланған сақтандырудың болуы; 

6) сақтандыру туралы өтініште және Сақтандыру шартында көрсетілген мәліметтердің 

өзгеруі. 

38. Сақтандырушы сақтандыру тәуекелінің артуына әкелетін жағдайлар туралы хабардар 

ете отырып, Сақтандыру шартының талаптарын өзгертуді және сақтандыру тәуекелінің 

ұлғаюына сәйкес қосымша сақтандыру сыйлықақысын төлеуді талап етуге құқылы. 

Егер Сақтандырушы немесе Сақтанушы Сақтандыру шартының талаптарын өзгертуге 

немесе қосымша сақтандыру сыйлықақысын төлеуге қарсылық білдірсе, Сақтандырушы 

Қазақстан Республикасының азаматтық заңнамасында қарастырылған ережелерге сәйкес 

Сақтандыру шартын бұзуды талап етуге құқылы. 

39. Егер Сақтанушы (Сақтандырылушы) осы тараудың 36-тармағында қарастырылған 

міндеттемелерді орындамаса, Сақтандырушы Сақтандыру шартын бұзуды және оның 

бұзылуынан келтірілген залалдардың орнын толтыруды талап етуге құқылы. 

40. Егер сақтандыру тәуекелінің ұлғаюына себеп болатын жағдайлар жойылып кетсе, 

Сақтандырушы Сақтандыру шартын бұзуды талап етуге құқылы емес. 

......................................................................................................................................................... 

9. САҚТАНУШЫНЫҢ САҚТАНДЫРУ ЖАҒДАЙЫ ТУЫНДАҒАН КЕЗДЕГІ  

ІС-ҚИМЫЛЫ 

 

41. Сақтандыру жағдайының белгілері бар және (немесе) салдары сақтандыру жағдайы 

басталуы мүмкін оқиға туындаған кезде Сақтанушы (Сақтандырылушы) міндетті: 

1) оған сақтандыру жағдайының белгілері бар және/немесе оның салдарынан сақтандыру 

төлемі бойынша Сақтандырушыда міндеттемелер туындауы мүмкін оқиға жайында (үшінші 

тұлғалардың шағымдары туралы, сотқа шақырылғаны, талап арызы, қылмыстық іс қозғауға 

себептер мен негіздердің боуы туралы) мәлім болған немесе мәлім болуы тиіс болған сәттен 

бастап 3 (үш) жұмыс күн ішінде Сақтандырушыға жазбаша (хабарламаның жіберілген күнін 

анықтауға мүмкіндік беретін тәсілмен) хабарлауға, сонымен қатар Сақтандырушыны оқиғаға 

тартылған барлық тұлғалардың, оның ішінде талапкерлердің есімдерін, атауларын және 

мекенжайларын қоса алғанда осы оқиғағ байланысты алған барлық ақпаратпен, құжаттармен 

қамтамасыз етуге; 

2) дауды сот арқылы реттеу кезінде Сақтандырушының сот шешімі шыққанға дейін іске 

«Өз талаптарын қоймайтын үшінші тұлға» ретінде кірісу құқығына, сонымен қатар сот 

алдында Сақтандырушыны «Өз талаптарын қоймайтын үшінші тұлға» ретінде іске тарту 

туралы өтініш беруіне кедергі жасамауға;  

3) сот ісіне дейін және оның барысында Сақтандырушының алдын-ала келісімінсіз 

сақтандыру затына қатысты ешқандай іс-қимыл жасамауға, қаралатын істің мәні бойынша 

өтініштер бермеуге; 

4) Сақтандырушы сақтандыру төлемі туралы шешім қабылдағанға дейін істің 

жағдаяттарына ықпал етуі мүмкін барлық жазбаларды, құжаттарды, жабдықтарды, 

құрылғыларды немесе заттарды өзгеріссіз және түзетусіз сақтауға; 

5) егер Сақтандырушы Сақтандырушы мен Сақтанушының мүдделерін қорғау үшін 

өзінің уәкілетті тұлғаларын тағайындау қажет деп пайымдаса, Сақтандырушымен көрсетілген 

тұлғаларға сенімхат және сақтандыру жағдайымен байланысты қажетті құжаттарды беруге; 



«Халық» сақтандыру компаниясы» АҚ 

Мүлікті ерікті титулдық сақтандыру ережелері 
2019 жылғы 18 ақпаннан бастап қолданысқа енді 

«Халық» сақтандыру компаниясы» АҚ Директорлар кеңесінің 2022 жылғы 23 ақпандағы № 54 

шешімімен бекітілген өзгерістерді. 

Директорлар кеңесінің 2023 жылғы 31 қаңтардағы № 19 шешімімен бекітілген толықтыруларды 

есепке алғанда 
 

6) егер Сақтанушыда (Сақтандырылушыда) талап бойынша сот ісінің тоқтатылуын 

немесе талап мөлшерін азайтуды талап ету мүмкіндігі болса, бұл жайында Сақтандырушыға 

хабарлауға және сот ісінің тоқтатылуы немесе талап мөлшерін азайту жөніндегі барлық қол 

жетімді шараларды қолдануға; 

7) Сақтандырушының келісімісіз өтемақылар төлемеуге, сақтандыру жағдайына 

байланысты қойылатын талаптарды, сонымен қатар осындай талаптарды реттеу бойынша 

қандай да болсын тікелей немесе баламалы міндеттемелерді ішінара немесе толығымен 

қабылдамауға; 

8) Сақтандырушыға сақтандыру жағдайының туындау жағдаяттарымен байланысты 

құжаттарды беруге және Сақтандырушының сақтандыру жағдайының туындағаны үшін 

жауапты тұлғаға талап ету құқығын жүзеге асыруы үшін қажетті іс-қимылдарды орындауға; 

9) сақтандыру жағдайының алдын алу мақсатында жағдаяттарда пайда болған қисынды 

және қол жетімді шараларды қолдануға міндетті. Тиісті шаралар қолдана отырып, 

Сақтанушы (Пайда алушы) Сақтандырушының берген нұсқауларын орындауы тиіс.  

42. Пайда алушы Сақтандырушыға сақтандыру жағдайының басталғаны туралы барлық 

жағдайларда, Сақтанушы немесе Сақтандырылушы оны жасаған-жасамағанына қарамастан, 

хабарлауға құқылы. 

43. Сақтандырушыға сақтандыру жағдайының басталғаны туралы хабардар етпеу, егер 

Сақтандырушының сақтандыру жағдайының басталғаны туралы уақтылы білгені 

дәлелденбеген болса немесе Сақтандырушыда бұл туралы ақпарат болмаса, оның сақтандыру 

төлемін жүзеге асыру міндетіне әсер етуі мүмкін болса, сақтандыру төлемінен бас тартуға 

құқық береді. 

......................................................................................................................................................... 

10. САҚТАНДЫРУ ЖАҒДАЙЫНЫҢ ТУЫНДАҒАНЫН ЖӘНЕ ШЫҒЫН КӨЛЕМІН 

РАСТАЙТЫН ҚҰЖАТТАРДЫҢ ТІЗБЕСІ 

 

44. Сақтандырушыдан сақтандыру төлемі туралы талап ету Сақтанушымен 

(Сақтандырылушымен, Пайда алушымен) тиісті талабын дәлелдейтін құжаттарды қоса 

берумен жазбаша нысанда ұсынылады. 
45. Егер Сақтандыру шартымен өзгесі көзделмесе, сақтандыру төлеміне арналған 

өтінішке келесі құжаттар қоса берілуі тиіс: 

1) Сақтандыру шартының көшірмесі (оның телнұсқасы); 

2) талап арыздың көшірмесі; 

3) дауланатын меншік құқығына және меншік құқығына құқықтардың туындауы үшін 

негіз болған шартқа қатысты сот шешімін мазмұндайтын сот актісінің көшірмесін (соттың 

заңдық күшіне енгені туралы белгісімен); 

4) өтініш берушінің жеке куәлігінің көшірмесін, құрылтайшы құжаттарының көшірмесін 

(мемлекеттік тіркеу туралы куәлігі/анықтама, статистикалық карта, жарғы, құрылтайшы 

шарт); 

5) сақтандыру компаниясында істерді жүргізу және сақтандыру төлемін алу құқығын 

беретін сенімхат (заңды тұлға үшін немесе Пайда алушының мүдделерін ұсынған жағдайда); 

6) мүлік құжаттарының түпнұсқаларын немесе нотариаттық куәландырылған 

көшірмелерін (техникалық паспорты, сатып алу-сату, айырбастау, сыйға тарту, 

жекешелендіру шарты; мұраға құқық туралы куәлігі; меншік құқығы туралы куәлігі; көпшілік 

сауда-саттықтан сатып алғаны туралы акт, меншік құқығын растайтын, заңдық күшіне енген 

сот шешімінің көшірмесі; сақтандырылатын жылжымайтын мүлікке тіркеу куәлігі. Құқық 

белгілейтін құжат тиісті уәкілетті органмен тіркелуі және тиісті мөрінің болуы тиіс); 

7) Пайда алушының сақтандыру төлемін алу үшін банктік деректемелері; 

8) сақтандыру жағдайының туындау дерегін немесе тигізілген залалдың мөлшерін 

растайтын өзге де құжаттар. 

46. Кепілді мүлікті ерікті титулдық Сақтандыру шарты бойынша сақтандыру төлеміне 

жазылатын өтінішке қосымша мына құжаттар берілуі мүмкін: 

1) Заем шартының көшірмесі; 

2) Заем шарты бойынша қамтамасыз ету болып табылатын Кепілге беру туралы 

шарттың көшірмесі; 

3) Заем шарты бойынша борыштың сақтандыру жағдайы туындаған күндегі мөлшері 

туралы анықтама. 

47. Сақтандырушы сақтандыру жағдайының жай-күйі туралы шешім қабылдауға қажетті 

құжаттардың тізбесін өз бетінше қысқартуға және Сақтандырушының пікірі бойынша осы 

шешім қабылдауға жеткілікті құжаттармен шектелуге құқылы. 

48. Жекелеген жағдайларда Сақтандырушы, егер олардың болмауы сақтандыру 

жағдайының басталу фактісін анықтауға және шығын мөлшерін анықтауға мүмкіндік бермесе 

немесе сақтандыру жағдайы туралы қосымша ақпарат қажет болса, Ереженің осы бабында 

көрсетілмеген басқа құжаттарды ұсынуды талап етуге құқылы. 

49. Құжаттарды қабылдаған Сақтандырушы өтініш берушіге ұсынылған құжаттардың 

толық тізімін және олардың қабылданған күнін көрсете отырып анықтама беруге міндетті. 

Куәліктің бір данасы өтініш берушіге беріледі, екінші данасы өтініш берушінің белгісімен 

бірге Сақтандырушыда қалады. 

50. Егер Сақтанушы, Сақтандырылушы немесе Пайда алушы болып табылатын басқа 

тұлға сақтандыру төлемін жүзеге асыру мәселесін қарау үшін қажетті барлық құжаттарды 

ұсынбаса, Сақтандырушы Сақтандыру шартында белгіленген мерзімде өтініш берушіге 

жетіспейтін құжаттар туралы хабарлауға міндетті. 

11. ШЫҒЫНДАРДЫҢ МӨЛШЕРІН АНЫҚТАУ 

 

51. Сақтандыру төлемі сақтандыру жағдайының туындау нәтижесінде Сақтанушыға 

(Сақтандырылушыға, Пайда алушыға) келтірілген нақты залалдың шегінде, Сақтандыру 

шартында белгіленген сақтандыру сомасында, мәмілені жарамсыз деп танудың нәтижесінде 

сотпен Сақтаншыға (Сақтандырылушыға, Пайда алушыға) берілген франшизаны, ақша 

сомасын немесе мүліктің құнын ескере отырып жүзеге асырылады. Сақтандыру жағдайының 

туындау нәтижесінде келтірілген тікелей мүліктік залал ғана өтелуге жатады. 

52. Егер сот шешімі бойынша Сақтанушы (Сақтандырылушы): 

1) жылжымайтын мүлікке тұтас меншік құқығынан айрылса, онда сақтандыру төлемі 

франшизаны ескерумен толық сақтандыру сомасының мөлшерінде анықталады; 

2) жылжымайтын мүліктің бір бөлігіне меншік құқығынан айрылса, онда сақтандыру 

төлемі Сақтандырушымен жылжымайтын мүліктің меншік құқығынан айрылған бөлігінің 

құнының франшизаны ескерумен толық сақтандыру сомасына бара-бар сақтандыру 

сомасының үлесі ретінде анықталады. 

53. Егер Сақтандыру шартында өзгеше көзделмесе, Сақтандырушы сақтандыру төлемін 

жүзеге асыру туралы өтінішті Қағидалардың 10-тарауымен реттелген барлық құжаттарды 

алғаннан кейін 10 (он) жұмыс күні ішінде қарайды. 

54. Егер Сақтандыру шартында өзгеше көзделмесе, сақтандырылған оқиға сақтандыру 

жағдайы деп танылғаннан кейін Сақтандырушы Пайда алушыға сақтандыру төлемін төлеу 

туралы шешім қабылданғаннан кейін 5 (бес) жұмыс күні ішінде сақтандыру төлемін төлейді. 

55. Сақтандыру төлемінен бас тартқан жағдайда, егер Сақтандыру шартында өзгеше 

көзделмесе, Сақтандырушы шешім қабылдаған күннен бастап бес жұмыс күні ішінде 

Сақтанушыға (Пайда алушыға) жазбаша нысанда бас тарту себептерінің дәлелді 

негіздемесімен хабарлайды. 

56. Егер тиісті құзыретті органдар сақтандыру жағдайының басталуына әкеп соқтырған 

мән-жайлар бойынша қылмыстық іс қозғаған немесе әкімшілік тергеу бастаған жағдайда, 

Сақтанырушы қылмыстық іс бойынша заңды негізіндегі күші бар үкім қабылданғанға немесе 

тергеудің аяқталуына және Сақтандырушыға тиісті құжаттардың ұсынылуына дейін, өтініш 

берушіге жазбаша хабарлама жіберіп, сақтандыру төлемі туралы шешімді тоқтата тұруға 

құқылы. 

57. Егер Сақтандырушыда сақтандыру жағдайын немесе шығындардың мөлшерін 

растайтын құжаттардың түпнұсқалығына күмән туындаған болса, ол сақтандыру төлемдерін 

жүзеге асыру туралы шешім қабылдау мерзімін осындай құжаттардың түпнұсқалығын 

уәкілетті органдар растағанға дейін, бірақ 3 (үш) айдан аспайтын мерзімге ұзартуға құқылы. 

58. Сақтандырушы төменде тұрған соттардың шешімдерін (қаулыларын) жоғары тұрған 

сот инстанциялары қайта қараған кезде сақтандыру төлемін жүзеге асыруды кейінге 

қалдыруға құқылы. 

59. Сақтандырушы Сақтанушының (Сақтандырылушының) шығындарды азайту, 

сақтандырылған мүлікті құтқару және сақтау бойынша ақылға қонымды және қол жетімді 

шараларды әдейі орындамауы салдарынан болған залалдарға байланысты сақтандыру 

төлемдерін жүзеге асырудан босатылады. 

60. Сақтандырушы егер сақтандыру жағдайы мыналардың салдарынан орын алса, 

Сақтанушыға сақтандыру төлемін төлеуден толығымен немесе ішінара баса тартуға құқылы: 

1) Сақтанушының, Сақтандырылушының және (немесе) Пайда алушының, қажетті 

қорғану және аса қажетті жағдайда жасалған іс-әрекеттерді қоспағанда, сақтандыру жағдайын 

тудыруға бағытталған не оның басталуына ықпал ететін қасақана жасалған іс-әрекетінің; 

2) Сақтанушының, Сақтандырылушының және (немесе) Пайда алушының Қазақстан 

Республикасының заңнамалық актілерінде белгіленген тәртіппен сақтандыру жағдайымен 

себептік байланыстағы қасақана қылмыстық немесе әкімшілік құқық бұзушылықтар деп 

танылған әрекеттерінің салдарынан болса. 

61. Сондай-ақ келесі жағдайларда Сақтандырушының сақтандыру төлемін жүзеге 

асырудан бас тарту үшін негіз болуы мүмкін: 

1) Сақтанушының Сақтандырушыға, сақтандыру объектiсi, сақтандыру тәуекелi, 

сақтандыру жағдайы және оның зардаптары туралы көрінеу жалған мәлiметтер хабарлауы;  

2) Сақтанушының (Сақтандырылушының) Сақтандыру шартында белгіленген 

міндеттемелер мен шарттарды орындамауы; 

3) Сақтанушының Сақтандырушыға сақтандыру жағдайының белгілері бар және/немесе 

оның салдарынан сақтандыру жағдайының туындауы мүмкін оқиғаның туындағаны туралы 

Сақтандыру шартынде белгіленген тәртіпте және мерзімдерде хабарламауы немесе уақтылы 

хабарламауы. Сақтанушы (Сақтандырылушы, Пайда алушы) көрсетілген іс-әрекеттерді 

белгілі себептермен орындай алмаса және оны құжаттармен растаса; 

4) Сақтанушының (Пайда алушының) сақтандыру жағдайы басталуының мән-жайын 

тексеруде және одан келген залалдардың мөлшерiн белгiлеуде Сақтандырушыға кедергi 

жасауы; 

5) Сақтанушының сақтандыру жағдайынан туындаған шығындарды азайту шараларын 

қасақана қолданбауы; 

6) сақтандыру жағдайының сақтандыру арқылы қорғалудың әрекет ету кезеңінен тыс 

жерде туындауы; 

7) егер Сақтанушы тиісті өтемақыны шығын келтіруге кінәлі тұлғадан алған болса; 

8) егер сақтандыру жағдайы туындаған сәтте Сақтандыру шарты күшіне енбесе; 

9) Сақтанушы сақтандыру жағдайының туындау фактісін растайтын, осы Ережелердің 

10-тарауында көрсетілген құжаттар тізбесін толық ұсынбаған жағдайда; 

10) Сақтанушының Сақтандырушыға іске «Өз талаптарын қоймайтын үшінші тұлға» 

ретінде араласу құқығына кедергі жасауы; 

11) Сақтанушының сақтандыру жағдайының басталғандығы үшін жауапты адамға талап 

қою құқықтарынан бас тартуы, сондай-ақ Сақтандырушыға талап ету құқығын өткiзу үшiн 

қажеттi құжаттарды беруден бас тартуы. 

62. Сақтандырушының Сақтанушының жолсыз iс-әрекетiне орай оған сақтандыру 

төлемін төлеуден босату, осымен бiр мезетте Сақтандырушыны Сақтандырылушыға немесе 

Пайда алушыға сақтандыру өтемiн төлеуден босатады. 

63. Сақтандырушының сақтандыру төлемін жүргізуден бас тартуына Сақтанушы 

Қазақстан Республикасының заңнамасында белгіленген тәртіпте шағымдана алады. 

......................................................................................................................................................... 

13. САҚТАНДЫРУ ШАРТЫН ЖАСАСУ ТӘРТІБІ 

64. Сақтандыру шарты Сақтанушының жазбаша өтініші негізінде жасалады. 

65. Мүлікті ерікті сақтандыру шартын, Кепілдік мүлікті ерікті сақтандыру шартын 

(бұдан әрі бірлесіп немесе жеке-жеке - Өтініш) жасасуға арналған өтінім нысанын 

Сақтандырушы белгілейді. 

66. Сақтанушы қол қойған өтініш Сақтандыру шартының Сақтандырушыда болатын 

данасының ажырамас бөлігі болып табылады. 

67. Сақтандыру шарты Сақтандырушы сақтандыру тәуекелін бағалағаннан кейін және 

тараптар Сақтандыру шартын жасасу арқылы немесе Сақтанушыны сақтандыру ережелеріне 

қосып, оған сақтандыру полисін беру арқылы Сақтандыру шартының барлық маңызды 

шарттары туралы келісімге келгеннен кейін жазбаша түрде жасалады. 

68. Сақтандыру шартын жасасу кезінде Сақтанушы Сақтандырушыға сақтандыру 

жағдайының ықтималдығын және оның туындауынан болатын ықтимал шығындардың 

мөлшерін айқындау үшін айтарлықтай маңыы бар жағдайлар туралы, оның ішінде, 

жылжымайтын мүлікке қатысты үшінші тұлғалардың талаптары туралы мәліметтерді және 

Сақтандырушыға талап қуыным қою туралы мәліметерді, егер бұл жағдаяттар белгісіз болса 

және Сақтандырушыға таныс болмауы керек болса, хабарлауға міндетті. 

69. Сақтандыру шартын жасасу кезінде Сақтандырушы Сақтанушыдан жылжымайтын 

мүлікке құқықты белгілеу құжаттарын, мүліктің техникалық және пайдалану жай-күйі туралы 

құжаттарды, тәуелсіз бағалау компаниясы жасаған жылжымайтын мүлікті бағалау туралы 

актіні талап етуге құқылы. 

есепке алғанда 
 

70. Сақтандыру шартын жасау үшін Сақтандырушы Сақтанушыдан сақтандыру 

тәуекелін сипаттайтын қосымша құжаттарды (мәліметтерді) талап етуі мүмкін. 

71. Сақтандырушы Сақтандыру шартын жасау алдында сақтандыру тәуекелін бағалау 

жөнінде сақтандыру алдындағы зерттеу жүргізуге құқылы, ол мыналарды қамтиды: 

1) заңгерлік (құқықтық) зерттеу; 

2) жылжымайтын мүлікпен жасалатын мәміленің сипаты мен себептеі туралы, мәміленің 

тараптары туралы қосымша мәлімет алу; 

3) сақтандыру жағдайының туындау ықтималын, сақтандыру мерзімін және 

жауапкершілік лимитін ескерумен барлық алынған ақпаратты кешенді талдау. 

72. Сақтандыру шартына өзгертулер мен толықтырулар енгізу Сақтанушының жазбаша 

өтініші негізінде, Сақтандырушының Сақтандыру шартына қосымша келісім жасауы арқылы 

жүргізіледі. Егер сақтандыру сақтандыру полисін шығару арқылы жүзеге асырылса, онда 

өзгертулер мен толықтырулар енгізілген кезде сақтандыру полисі мерзімінен бұрын 

тоқтатылып, жаңасы жасалады. 

73. Егер Сақтандыру шарты жасалғаннан кейін, Сақтанушының Шартты жасасу 

мақсатында Сақтандырушыға сақтандыру тәуекелін бағалау үшін маңызды мән-жайлар 

туралы жалған ақпарат бергені және Сақтандырушы Сақтандыру шартын жасасу туралы 

шешім қабылдағаны анықталса, Сақтандырушы Сақтандыру шартын жарамсыз деп тануды 

талап етуге құқылы. 

74. Егер Сақтандыру шартында Сақтанушының жағдайын Қазақстан Республикасының 

заңнамалық актілерінде қарастырылған жағдаймен салыстырғанда нашарлататын жағдайлар 

болса, осы заңнамалық актілерде белгіленген ережелер қолданылады. 

75. Сақтандыру шартында көрсетілуге жататын талаптардың толық еместігі үшін 

жауапкершілік Сақтандырушыға жүктеледі. Сақтандыру шарты бойынша оның жеке 

талаптарының толық болмауына байланысты дау туындаған жағдайда дау Сақтанушының 

пайдасына шешіледі. 

Сақтандырушы Сақтанушыдан Сақтандыру шартының телнұсқасын жасау шығындарын 

өндіріп алуға құқылы, бұл ретте өтелетін шығыстардың жалпы сомасы Сақтандыру 

шартымен айқындалады. 

......................................................................................................................................................... 

14. САҚТАНДЫРУ ШАРТЫНЫҢ ӘРЕКЕТ ЕТУ АУМАҒЫ ЖӘНЕ МЕРЗІМІ 

 

76. Сақтандыру шартында көрсетілген аумақ сақтандыру аумағы болып табылады. 

77. Сақтандыру шарты бір жыл мерзімге, сондай-ақ тараптардың келісімімен, 

Сақтанушы өтінген өзге де мерзімге жасалуы мүмкін. 

78. Сақтандыру шарты Шартта көрсетілген күннен бастап күшіне енеді және тараптар 

үшін міндетті болып есептеледі. Егер Сақтандыру шартында өзгеше көзделмесе, сақтандыру 

арқылы қорғалу кезеңі Сақтандыру шартының мерзімімен сәйкес келеді. 

79. Сақтандыру шарты келесі жағдайларда өзінің әрекет етуін тоқтатады: 

1) Сақтандыру шартының мерзімі аяқталғанда; 

2) Сақтандырушы сақтандыру сомасының (Сақтандырушының мүлікке қатысты 

жауапкершілік лимитінің) мөлшеріндегі сақтандыру сомасын жүзеге асырғанда. 

3) Сақтандыру шарты мерзімінен бұрын тоқтатылғанда. 

80. Сақтандыру шарты Қазақстан Республикасының заңнамасында көзделген 

міндеттемелерді тоқтатудың жалпы негіздерінен басқа келесі жағдайларда мерзімінен бұрын 

бұзылады: 



«Халық» сақтандыру компаниясы» АҚ 

Мүлікті ерікті титулдық сақтандыру ережелері 
2019 жылғы 18 ақпаннан бастап қолданысқа енді 

«Халық» сақтандыру компаниясы» АҚ Директорлар кеңесінің 2022 жылғы 23 ақпандағы № 54 

есепке алғанда 
 

1) сақтандыру объектісі тоқтаған кезде; 

2) Сақтанушы болып табылмайтын Сақтандырылушының қайтыс болып, ол 

ауыстырылмаған кезде; 

3) егер Сақтандырушы Сақтанушыны ауыстыруға қарсылық білдірсе, Сақтанушы 

сақтандырылған объектіні иеліктен шығаруы; 

4) сақтандыру жағдайының туындау мүмкіндігі жойылғанда және сақтандыру 

жағдайынан басқа жағдайларға байланысты сақтандыру тәуекелінің болуы тоқтатылғанда; 

5) Сақтандырушыны мәжбүрлеп тарату туралы сот шешімі заңды күшіне енгенде; 

6) егер Сақтандыру шарты Сақтанушыға Сақтандыру полисін беру арқылы жасалған 

болса, сақтандыру полисіне енгізілген шарттар мен ақпараттың өзгеруі; 

7) «Сақтандыру қызметі туралы» Қазақстан Республикасының Заңында көзделген 

жағдайларда. 

Көрсетілген жағдайларда шартты бұзуға негіз болған жағдай туындаған кезден бастап 

шарт бұзылған болып саналады, бұл туралы мүдделі тарап екінші тарапқа дереу хабардар етуі 

керек. 

81. Сақтандыру шарты Тараптардың бастамасы немесе келісімі бойынша мерзімінен 

бұрын бұзылуы мүмкін. Егер Сақтандыру шартында немесе тараптардың келісімінде өзгеше 

көзделмесе, Сақтандыру шартын мерзімінен бұрын бұзуға бастамашы болған тарап басқа 

тарапқа бұзу жоспарланған күнінен 15 (он бес) күнтізбелік күннен кешіктірмей хабарлайды. 

82. Сақтандыру шарты осы тараудың 81-тармағында көзделген жағдайларға 

байланысты мерзімінен бұрын бұзылған кезде, Сақтандырушы сақтандыру жарнасының бір 

бөлігін сақтандыру әрекет еткен уақытқа сәйкес алуға құқылы. 

83. Сақтанушы кез келген уақытта Сақтандыру шартынан бас тартуға құқылы. 

84. Сақтандыру шарты Сақтанушының бастамасы бойынша мерзімінен бұрын бұзылған 

жағдайда (Сақтанушы Сақтандыру шартынан бас тартқанда), Сақтандырушы: 

- төленген сақтандыру сыйлықақысын немесе сақтандыру жарналарын қайтармауға; 

- мерзімі өткен сақтандыру келісімшартына сәйкес сақтандыру сыйлықақысының бір 

бөлігін қайтаруға жататын соманың 25%-ы мөлшерінде қайтаруға құқылы. 

Сақтанушының бастамасы бойынша Сақтандыру шартын мерзімінен бұрын бұзудың 

шарттар Сақтандыру шартында айқындалады. 

85. Егер Сақтандыру шартының талаптарында Сақтандырушы алғашқы сақтандыру 

жағдайы бойынша сақтандыру төлемін жүзеге асырған болса, оның мерзімінен бұрын 

тоқтатылуы қарастырылған болса, онда Сақтанушы төлеген сақтандыру сыйлықақысы 

қайтарылмайды. 

86. Сақтандыру шартының мерзімінен бұрын бұзылуы Сақтанушының кінәсінен оның 

талаптарын орындамауға байланысты болса, сақтандыру сыйлықақысы (оның бөлігі) 

қайтарылмайды. 

87. Сақтандыру шартын мерзімінен бұрын бұзу Сақтандырушының кінәсінен оның 

талаптарын орындамауға байланысты болса, соңғысы Сақтанушыға өзі төлеген сақтандыру 

сыйлықақысын немесе сақтандыру жарналарын толық көлемде қайтаруға міндетті. 

88. Сақтандыру шарты заңнамада көзделген жалпы негіздерден басқа, Сақтанушы 

Сақтандыру шартын жасасу кезінде заңсыз пайда алу мақсатын ұстанса, оның ішінде оның 

сақтандыру жағдайы туындағаннан кейін жасаса Сақтандыру шарты жарамсыз болып 

танылады. 

......................................................................................................................................................... 

15. ҚОСАРЛАНҒАН САҚТАНДЫРУ 

89. Қосарланған (көпше) сақтандыру – бір объектіні бірнеше Сақтандырушыда 

олардың әрқайсысымен жеке шарттар бойынша сақтандыру. 

90. Мүлікті қосарланған сақтандыру кезінде әрбір Сақтандырушы Сақтанушының 

алдында онымен жасалған Шарттың шегінде жауаптылықта болады, алайда Сақтанушының 

мүлкіне тигізілген зиян үшін онымен барлық Сақтандырушылардан алынған сақтандыру 

төлемдерінің жалпы сомасы нақты залалдан аспауы тиіс. 

Бұл ретте Сақтанушы өзiмен жасалған шартта көзделген сақтандыру сомасының 

көлемiнде кез келген Сақтандырушыдан сақтандыру төлемiн алуға құқылы. Егер алынған 

сақтандыру төлемi нақты нұқсанды жаппаған жағдайда, Сақтанушы жетпейтiн соманы басқа 

Сақтандырушыдан алуға құқылы. 

91. Сақтандыру төлемiнен толықтай немесе iшiнара босатылған Сақтандырушы 

келтiрiлген нұқсанды басқа Сақтандырушылардың өтегенiне орай, Сақтанушыға шеккен 

шығыстарды шегере отырып, сақтандыру сыйлықақысының тиiстi бөлiгiн қайтаруға мiндеттi. 

92. Сақтандыру жағдайы басталғаннан кейін қосарланған сақтандыру кезінде 

Сақтанушы Сақтандырушыға басқа сақтандыру компанияларында сақтандыру төлемін 

жүзеге асыру туралы барлық ақпаратты, оның ішінде басқа Сақтандырушылардан алынған 

сақтандыру төлемдерінің мөлшері туралы ақпаратты беруге міндетті. 

93. Қосарланған сақтандыру кезінде Сақтандырушы сақтандыру жағдайының белгілері 

бар оқиғаның себептері мен жағдайларын білуге, басқа сақтандыру компанияларымен 

бірлесіп, сақтандыру жағдайы нәтижесінде келтірілген шығындардың мөлшерін анықтауға 

құқылы. 

......................................................................................................................................................... 

16. СУБРОГАЦИЯ 

 

94. Сақтандыру төлемін жүзеге асырған Сақтандырушыға сақтандыру нәтижесiнде 

өтелген залалдар үшiн жауапты адамға қоятын Сақтанушының (Сақтандырылушының) 

төленген сомасының шегінде талап қою құқығы ауысады. 

95. Сақтанушы (Сақтандырылушы) сақтандыру төлемін алған кезде Сақтандырушыға 

ондағы бар барлық құжаттар мен дәлелдемелерді беруге, және оған Сақтандырушыға 

ауысқан талап ету құқығын жүзеге асыруға қажетті барлық мәліметтердің хабарлауға 

міндетті. 

96. Егер Сақтанушы (Сақтандырылушы) Сақтандырушымен өтелген шығындар үшін 

жауапты тұлғаға талап қою құқығынан бас тартса, немесе осы құқықты жүзеге асыру 

Сақтанушының (Сақтандырылушының) кінәсінен мүмкін болмаса, Сақтандырушы 

сақтандыру төлемін толығымен немесе тиісті бөлігін жүзеге асырудан босатылады және 

артық төленген соманы қайтаруды талап етуге құқылы. 

......................................................................................................................................................... 

17. ЕҢСЕРІЛМЕЙТІН КҮШ ЖАҒДАЯТТАРЫ 

 

97. Егер тараптар еңсерілмейтін күш жағдайларына (форс-мажорға) байланысты, яғни 

тараптың Сақтандыру шарты бойынша міндеттемелерін орындау мүмкін болмайтын ерекше 

және болдырмайтын жағдайларға байланысты өз міндеттемелерін тиісті түрде орындау 

мүмкін еместігін дәлелдейтін болса, тараптар жауапкершіліктен босатылады. 

Мүлікті ерікті титулдық сақтандыру ережелері 
2019 жылғы 18 ақпаннан бастап қолданысқа енді 

«Халық» сақтандыру компаниясы» АҚ Директорлар кеңесінің 2022 жылғы 23 ақпандағы № 54 

шешімімен бекітілген өзгерістерді. 

Директорлар кеңесінің 2023 жылғы 31 қаңтардағы № 19 шешімімен бекітілген толықтыруларды 

есепке алғанда 
 

98. Сақтандыру шарты бойынша міндеттемелерді тараптардың біреуі толық немесе 

жартылай орындауы мүмкін болмаған жағдайда, оларды орындау мерзімі осындай жағдайлар 

болған уақытқа тең мерзімге кейінге қалдырылады. 

99. Егер форс-мажорлық жағдаяттар үш айдан астам уақытқа созылса, онда 

тараптардың әрқайсысы Сақтандыру шарты бойынша міндеттемелерін одан әрі орындаудан 

бас тартуға құқылы. Бұл жағдайда тараптардың ешқайсысы екінші тараптан Сақтандыру 

шартының бұзылуынан келтірілген залалдың орнын толтыруды талап етуге құқылы емес. 

100. Сақтандыру шарты бойынша міндеттемелерді орындау мүмкін болмаған тарап 

міндеттемелерді орындауға кедергі келтіретін жағдайлардың туындауы немесе тоқтатылуы 

туралы екінші тарапқа жиырма күндәік мерзімде хабарлауға міндетті. 

......................................................................................................................................................... 

18. ДАУЛАРДЫ ШЕШУДІҢ ТӘРТІБІ 

 

101. Сақтандыру субъектілерінің арасында Сақтандыру шартын орындау бойынша 

туындайтын барлық даулар егер Сақтандыру шартында өзгеше көзделмесе, Қазақстан 

Республикасының заңнамасына сәйкес шешіледі. 

......................................................................................................................................................... 

20. ҚОСЫМША ШАРТТАР 

 

102. Сақтандыру шартында Қазақстан Республикасының заңнамасына қарама-қайшы 

келмейтін өзге де шарттар көзделуі мүмкін. 

103. Сақтандырушы осы Ереженің негізінде сақтандыру тәуекелдерінің түрлі 

жинақтарымен және Қазақстан Республикасының заңнамасына қарама-қайшы келмейтін өзге 

де сақтандыру шарттарымен сақтандыру бағдарламаларын әзірлеуге құқылы. 

104. Сақтандыру шартының мазмұны осы Ережеге сәйкес келмеген жағдайда 

Сақтандыру шартының талаптары қолданылады. 

105. Осы Ережермен реттелмеген бөлікте Қазақстан Республикасының қолданыстағы 

заңнамасы қолданылады. 


